
Agensi Antidadah Kebangsaan (AADK) menganjurkan Program AADK Bersama Komuniti: 
Keluarga Aspirasi Kepulihan Peringkat Kebangsaan 2022 yang akan disempurnakan oleh 
Kebawah Duli Yang Maha Mulia Pemangku Raja Pahang, Tengku Mahkota Tengku Hasanal 
Ibrahim Shah Ibni Al-Sultan Abdullah Ri’ayatuddin Al-Mustafa Billah Shah. 

 

Program yang julung kali diadakan itu bertujuan menghimpunkan seramai 2,000 Sahabat 
Kepulihan dari seluruh negara terdiri daripada pejuang kepulihan, ahli keluarga dan komuniti 
sebagai simbolik solidariti dalam mengekalkan kepulihan sepanjang hayat khususnya 
menzahirkan sokongan kepada mereka yang berusaha untuk pulih daripada penagihan 
dadah. 

 
Menerusi program ini juga, secara tidak langsung turut memberi pengiktirafan peranan 
keluarga dalam menyediakan sokongan dan bantuan ke arah pemulihan sepanjang hayat 
khususnya melibatkan ahli keluarga masing-masing. 

 

Dalam masa sama, program itu juga akan melancarkan ‘Kelompok Sokongan Keluarga 
Kepulihan (KSKK) Peringkat Kebangsaan bersama mentor-mentor kepulihan yang dilantik 
AADK. 

 

Justeru, dengan sokongan menerusi KSKK, AADK melihat usaha ini mampu menjadi ‘mediator’ 
untuk mengurangkan stigma negatif terhadap isu penagihan dadah sekali gus bersama-sama 
Kerajaan untuk membendung masalah penagihan dadah dalam negara. 

 

Sehubungan itu, program berkenaan juga turut memfokuskan kepada sokongan masyarakat 
untuk mendapatkan rawatan dan pemulihan secara sukarela sama ada mengikuti Program 
Rawatan dan Pemulihan Dalam Komuniti (RPDK) atau Program Rawatan dan Pemulihan 
Dalam Institusi (RPDI) di bawah kelolaan AADK tanpa stigma negatif masyarakat. 

 
AADK percaya, usaha itu mampu mewujudkan kesejahteraan psikologi, sosial dan kognitif 
seluruh Keluarga Malaysia. 

